
Batu Battaa en joƴƴinaama Wagadugu, 

ñannde Alkamiisaare 21 lewru joyaɓurdu hitaande 2026, 

e dow joonde mum woowunde waɗeede, 

ƴuwude yamnde 9 yahade yamnde 12 e min 42, 

dow hooreyaaku 

e teddeengal kapiten Ibrahim TARAWORE, 

Hooreejo kawjo leydi men, Persidan batu Battaaa en. 

 

 

 

Batu on tabintinii ko aykaa ley ndee joonde, 

hettindii kibaaruuji kaalaaɗi, 

hokki gollooɓe laamu, 

dey hokki laawol golleeeji ngaɗowee ley leyɗe janane. 

I.1. BANNGAL LAAMORDE HOOREEJO LEYDI 

Joonde battaa  en tabintinii  talkuru kumpital  ko haɓɓodi e porjeeji feereeji   

Sarwiisi hooreejo kiilniiɗo mbarjitaari e dube gollooɓe.  

Ɗii porjeeji ndiiwataana hokkugol  Sarwiisi hooreejo kiilniiɗo mbarjitaari e 

dube gollooɓe dube  e peɗeteeɗe « tafaaɗi  Burkina ». yo heɓugol dube  5875 , 

peɗirɗe 2300  e peɗeteeɗe 47 005 .  

Buuɗi ɗi porjeeji feereeji na ummoo buuɗi miliyonji keme joy e miliyonji ɗiɗi 

e buuɗi ujunaaji capanɗe joy e joy e buuɗi keme jeegom (502 055 600) 

buuɗi men SEEFA . Kaalisi o ƴuwataana e keesuwal kaalisi laamu , hitaande  

2026. 

 

I.2.BANNGAL BATTAARE LEYDI KIILNIINDE NDEMRI, NDIYAM, 

MARAL E JAWDI LEY NDIYAM 

Joonde battaa en tabintinii dekere  banngal sarɗi  warugol ley leydi , des e 

wurtingol araaji, geloobi , pucci e ko ƴuwata e majji  Burkina Faso.  

Oo dekere yo winnditagol dekere l°2016-

857/PRES/PM/MRAH/MCIA/MINEFID/MATDSI mo 07 lewru jeeynaɓurdu  

2016 banngal sarɗi  warugol ley leydi , des e wurtingol araaji, geloobi , pucci e 

ko ƴuwata e majji  Burkina Faso.  

Saɗɗaaji taykaaɗi ley gollirgol oo dekere wallataa haɓdude faa wooɗa e jaagu 

hakkunde leydi e leydi e wurtagol faa heewa daabaaji buurɗi woni daliili keso 

mo wuyɓe nawtorto.  

Ndelle, illa 2015, gonal araaji na hulɓinii ley leydi men saabe ƴamugol leyɗe 

Aaji gineeji araaji ko ɓuri fu guri . ka , maral araaji, geeloobi e pucci ley  

Burkina Faso na teddi banngal nguurndam, faggudu e finaatawa yimɓe gure.  

Keyɗintine mawɗe ley oo dekere ngoni :  

- ɓeydude yiilngo e hawju daabaaji e ko haɓɓodi gineeji teetaaɗi ; 

- joƴƴingol talkuru hookooru laawol jaagu gollooɓe ley jaagu daabaaji ; 

- heɓugol laawol yahugol ley nokkuuje to daabaaji ɓuri heɓeede ; 

- teetugol maa  jaɓugol daabaaji e ko haɓɓodi e majji .  

tabintingol oo dekere wallan heɓude sarɗiiji faa haɓda faa wooɗa nguyka araaji, 

geeloobi, pucci e gineeji kaɓɓodiiɗi e majji  ley  Burkina Faso. 

I.3. BANNGAL BATTAARE KIILNIINDE  FAGGUDU E HAWJU 

KAALISI LAAMU 

Joonde battaa en tabintinii talki kumpital nay  (04) . 

Talkuru kumpital aranurdu  yo ko haɓɓodi e  porje dekere banngal sarɗi 

kuuɓuuɗo sarwisiiji laamu kiilniiɗi ndeenaagu nguurndam . 

Oo dekere yo winnditagol dekere  l°2014-679/PRES/PM/MEF/MFPTSS mo  1er 

lewru jeetatiɓurdu 2014 banngal sarɗi kuuɓuuɗo sarwisiiji laamu kiilniiɗi 

ndeenaagu nguurndam. 

Ngol winnditagol riiwataana ɓuytude saɗɗaaji taykaaɗi  ley gollirgol oo laluwa e 

hawronndinde sarɗi sarwiisiiji laamu ndeenaagu nguurndam e leyɗe gonuɗe ley 

fedde leyɗe afiriki ndeenaagu nguurndam . 

Keyɗintine ley oo dekere ngoni dow : 

- waawugol sarwiisi laamu ndeenaagu nguurndam heɓude jawdi 

ndoonaandi ɗo sarɗiiji joƴƴiniraaɗi e sarɗi kawtaaɗi battaa kiilniiɗo jeyal 

e battaa kiilniiɗo kaalisi ; 

- laaɓingol gonal fedde hawjotoonde sarwiisi laamu kiilniiɗo ndeenaagu 

nguurndam ɗi daliliiji ƴuwata e laamu ; 

- laaɓingol gonal fedde hawjiinde sarwiisi laamu ndeenaagu nguurndam 

kalfinaaɗo hawju sarɗiiji ndeenaagu ñawuuji ; 

- joƴƴingol fedde kiiñol e fedde kokkoowo kaalisi ley fedde hawju ; 

- ayka joƴƴingol aadi baawɗe hakkunde fedde hawju e hooreejo mawɗo. 

semmbingol oo dekere wallan semmbinde sariya e laamu noone ndeenaagu 

nguurndam  Burkina Faso. 

Talkuru kumpital ɗiɗaɓurdu  yo ko haɓɓodi e  porje dekere  banngal 

goynugol  nafakka jamaa ko yaawi , porjeeji moƴƴintingol ñiɓngooji nokkuuje 

jamaa laabi teren  Burkina Faso. 

Nokku jamaa laabi teren leydi na woni ley jogola yaare e naatugol ley laabi 

teren wuurtagol galluuje e ɗakkol gaariiji ɓadiiɓe faa ngaɗa  iri iri golleeji maa 

ñiɓa galleeji.  

Ngal gonal na halka ndeenaagu gineeji, nulaaɗe e laawol teren  e joƴƴingol 

porjeeji moƴƴintingol ɗi sosiyete hawju ndonngu laawol teren (SOPAFER-B) 

Burkina  aykii. 

Oo dekere riiwataana goynude nawtoragol jamaa ko yaawi porjeeji 

moƴƴintingol ñiɓngooji nokku jamaa laawol teren    Burkina Faso heɓa yoppa 

nokkuuje  faa reena jawdi ndoonaandi laawol teren e reenude parrite darnugol 

nguyka.  

Porjeeji moƴƴintingol  aykaaɗi ngoni  : 

- moƴƴingol ñiɓngooji laawol teren focciingol km 622 poortiiɗi , faa walla 

yahude dinngal ko waɗi tonniiji   20 tonnes e essieu e tonniiji  17 ley esiye 

hannden hannden ; 

- heyɗintingol laawol teren e laabi pamari kawrooji heɓa ɓuyta wawtu 

yahadu taransipoor enternasonal e ɓeydude doggudu ko waɗi    km/100 

leere; 

- joƴƴingol noone maandingol kesol mballoowol ɓeydugol ndeenaagu e 

hawju ottomatik yahadu dow laabi teren .  

tabintingol oo dekere wallan goynude nafakka jamaa ko yaawi porjeeji 

moƴƴintingol ñiɓngooji nokku jamaa laawol teren Burkina Faso.  

Talkuru kumpital tataɓurdu  yo ko haɓɓodi e gonal gollugol keesuwal laamu 

e kaalisi keesuwal  laamu   , hitaande 2026, faa 31 lewru tataɓurdu. 

Faa 31 lewru tataɓurdu  2026, buuɗi naatuɗi ley keesuwal laamu na waɗa  

miliyaruuji 807 e miliyonji 56 buuɗi men SEEFA , ley feendaare lebbi tati ko 

riiweteeno  yo miliyaruuji  748 e miliyonji 60 buuɗi men SEEFA, ko foti 

alkadara ko golla jeɓe  107,88% ley lebbi tati e  22,71% ley hitaande. 

Ley timmoode lebbi tati 2026, alkadara golle ko yoɓa na waɗa  miliyaruuji  741 

e miliyonji 23 buuɗi men SEEFA, dow ko aykanoo miliyaruuji  3 918 e 

miliyonji 29 buuɗi men SEEFA, ɗum woni jeɓe ko golla  18,92%. Ley oo 

wakkati ley hitaande  2025, buuɗi depansiiji na ummunoo  miliyaruuji 730 e 

miliyonji 24 buuɗi men SEEFA. 

Banngal alkadar hawju keesuwal buuɗi, ñannde 31 lewru tataɓurdu  2026, na 

hawra miliyaruuji 1 453 e miliyonji 44 buuɗi men SEEFA  woni ko naati ley 

keesuwal kaalisi laamu, ley yo buuɗi 911 e miliyonji 20 buuɗi men SEEFA  

woni ko heɓa ley oo wakkati ley hitaande  2025, ɗum woni ɓeydoroke  59,51%. 

Haddi buuɗi burtiiɗi ley keesuwal buuɗi laamu na limee  miliyaruuji  1 245 e 

miliyonji 33 buuɗi men SEEFA  e miliyaruuji 969 e miliyonji 70 buuɗi men 

SEEFA ley oo wakkati hitaande  2025. 

So ndaaraama ko naatii e ko wuurti , na heddii ko waɗi miliyaruuji  208 e 

miliyonji 11 buuɗi men SEEFA. 

Gaɗa lebbi tati hitaande 2026, kiiñol joɓdiiji e alamaaji na walla yettude 

semmbe joƴƴingol daliliiji   adaaɗi banngal hawju keesuwal buuɗi e faggudu. 

ndelle, faa  31 lewru tataɓurdu 2026, na heɓe ndesa ley keesuwal kaalisi laamu 

ko waɗi miliyaruuji 239 e miliyonji 45 buuɗi men SEEFA  e joɓdi ko diwti 

ley keesuwal kaalisi laamu miliyaruuji   66 e miliyonji 33 buuɗi men SEEFA. 

Timmoode lewru  tataɓurdu hitaande  2025, ndesa keesuwal buuɗi laamu na 

ummonoo ko waɗi miliyaruuji 86 e miliyonji 32 buuɗi men SEEFA  joɓdi ko 

ñaki ley keesuwal buuɗi laamu na ummoo miliyaruuji 52 e miliyonji 68 buuɗi 

men SEEFA.   

E faro banngal baawɗe, joonde battaa en yamirii gollooɓe  tinnoo e tinnitaaje 

walla mbooɗirka keesuwal kaalisi laamu dey noddi jogiiɓe laamu fuu e adugol 

aadiiji ko ɓuri fu ley keesuwal buuɗi 2026, depansiiji ɗi ngaɗaaka ley hitaande    

2025 e gaɗa mum , fadde aadi fuu faa hisa hawronndingol ñamaale leydi . 

Joonde battaa en hokki yarda yaharugol talkuru kumpital dow gonal gollugol 

keesuwal buuɗi laamu , hitaande 2026, faa  31 lewru tataɓurdu to asammbule 

depite en jamaa .  

Talkuru kumpital nayaɓurdu yo porje dekere banngal joƴƴingol keesuwal 

buuɗi kanŋe hokkugol kaalisi Burkina Faso (FSMIB) na noddiree « Siniyan-

Sigui ». 

Illa lebbi hannde , coggu kanŋe ɓeydoke faa diwtii  doolaarji 4000 amerik 

(USD) once, ɗum woni buuɗi men SEEFA  15 600 garam gooto . nd ŋaangere 

feereere na wadda keɓal ley kanŋeeje hokkora laamu mo kawrital ponndital 

wallan waylitinde keɓal ŋaangere banngal wawaade ɓantaare neeɓoore. Ka  ley 

ngal keɓal coggu kanŋe , saɗɗaaji mawɗi ji’aamaa, ko ɓuri rafi daliili gaɗanaaɗo 

hoomtugol e hawju joɓdiiji kanŋeeje e ndesa hakkunde baale wallan warooɓe 

heɓude nafaa kanŋeeje hannde .  

E faro banngal lunnde mawnde golle kanŋeeje ley faggudu leydi , na tilsi 

hokkude leydi keesuwal kaalisi hewtugol hoorem jowiiɗo dow jawdi kanŋeeje .  

Oo dekere riiwataana joƴƴingol ngal keesuwal kaalisi faa  :  

- hokkude buuɗi e jeyal hoorem ñiɓngooji mawɗi e ummintingol golleeji 

endistiri leydi ; 

- semmbinde hewtugol hoorem banngal kaalisi    Burkina Faso e ɓeydude 

hewtugol hoorem .  

tabintingol oo dekere wallan joƴƴingol  keesuwal buuɗi hewtugol hoore 

hokkugol buuɗi kanŋeeje  « Siniyan-Sigui » heɓa waylita keɓal kanŋeeje 

wawaade ɓantaare neeɓoore e hewtugol hoorem banngal faggudu hokka yimɓe 

Burkina Faso. 

 

I.4. BANNGAL BATTAARE HIILNIINDE  YIGIRAAGU E LEYƊE 

JANANE  

 

Joonde battaa en tabintinii  talkuru kumpital  ko haɓɓodi e ɗaɓɓugol laawol 

suɓagol ambasadeer  ordere  suveren militeer  hospitaliye de Sain-Jan de 

Jerzalem, de Rhodes e de Malte wara  Burkina Faso. 

Joonde battaa en hokkii yarda suɓagol Patrick JABRE, laato  ambasadeer  

ordere  suveren militeer  hospitaliye de Sain-Jan de Jerzalem, de Rhodes e de 

Malte wara  Burkina Faso, Wagadugu o jooɗotoo. 

 

I.5. BANNGAL BATTAARE HIILNIINDE ƁANTAARE LUJINAAJI, 

JAAGU E GOLLE ÑEEÑAL 

Joonde battaa en tabintinii talki kumpital ɗiɗi (02) . 

Talkuru kumpital aranurdu  yo porje laluwa  banngal laaɓingol jukke e boofi 

kaɓɓodiiɗi e banngal ponndirɗi .  

Boofi jukke banngal banngal ponndirɗi  na carɗina ley  Burkina Faso e  Zatu 

n°86-021/CNR/PRES mo  24 tataɓurdu1986 banngal noone fonndugol e 

hegitaare kiiñol gineeji ponndirɗi . e ley duuɓi e faro banngal ɓeydagol ley golle 

ponndirɗi, oo sarɗi hollii saɗɗaaji .  

Oo porje laluwa wallan leydi men oonƴude saɗɗaaji ji’aaɗi ley sarɗiiji oo Zattu,    

woowtinde gonal hannde sarɗiiji banngal ponndirɗi e rewude sarɗiiji sarɗi   

l°08/2014/CM/UEMOA mo  25 lewru jeeynaɓurdu 2014.  

Keyɗintine mawɗe oo laluwa na kaɓɓodi e ummingol  alkadar jukkooje e jeɓa 

ñamaale e ɓeydugol boofi kaɓɓodiiɗi e daliliiji kollaaɗi goyli maa kumpite 

goɗɗe , saawugol e sarɗi dow ponndeteeɗi .  

Joonde battaa en hokkii yarda yaharugol oo porje laluwa to asammbule depite 

en.  

Talkuru ɗiɗaɓurdu  yo  porje dekere  banngal winnditagol  dekere l°2016-

357/PRES/PM/MCIA/MINEFID mo  13 lewru joyaɓurdu 2016 banngal  

tabintingol sarɗiiji fedde Burkina sarɗingol, fonndugol e mbooɗirka   

noddirteende (A.B.NOR.M). 

Dekere l°2025-1683/PF/PRIM/MEF mo  31 lewru  2025 banngal winnditagol 

dekere l°2014-613/PRES/PM/MEF mo 24 lewru jeɗɗaɓurdu hitaande 2014 

banngal sarɗi kuuɓuɗo sarwiisi laamu sifa laamu (EPA) saaboke ɓuytugol adadu 

taykotooɓe joondeeji hawjotooɓe sarwisiiji dey tilsina waylitingol sarɗiiji 

maɓɓe.  

Kawrital kuuɓungal sarwiisiiji laamu yamirii ley hitaande 2024, ɓeydugol 

sarwisiiji kiilniiɗi gineeji ley sarɗiiji feereeji e kegitaaje sarwisiiji laamu . 

Tabintingol oo dekere wallan  sarwiisi Burkina kiilniiɗo sarɗi burkinabè de 

normalisation, fonndugol e mbooɗirka heɓude sarɗiiji faa waɗa golleeji mum no 

yoniri. 

 

I.6. BATTAARE KIILNIINDE JANNDE HAKKUNDEERE, 

EKKITAGOL GOLLE E HIKIMAAJI  

Joonde battaa en tabintinii  talkuru kumpital  ko haɓɓodi e porjeeji feereeji 

battaare kiilniinde jannde hakkundeere, ekkitagol golle e hikimaaji.  

Ɗii porjeeji feereeji woni heɓugol gollitirɗi hokka jannde gonal yaawungal heɓa 

tanñora yahade jannde e semmbinde heeñaare yimɓe koomtaaɓe e luural 

ndeenaagu.  

Ɗii porjeeji ngoni :  

- hokkugol , joƴƴingol e gollitirɗi danɗe saahel ; 

heɓugol ley ñalaaɗe cuɓaaɗe  golleeji ley etuuji seede ɗiɗi  hitaande    2026 

etuuji leyɗi hokka sarwisiiji jannde hakkundeere, ekkitagol golle e hikimaaji 

reejiyonji tati  (03) .  

haddi kaalisi porjeeji ɗi na ummoo miliyaruuji ɗiɗi e miliyonji keme joy e 

miliyonji joy e ujunaaji capanɗe tati go’o e buuɗi keme nay e noogay e 

jeetati e tammaaje tati  cinquante-sept mille cent trente-neuf (2 505 031428, 

3) buuɗi men SEEFA.  

Buuɗi ɗi ƴuwataana e keesuwal buuɗi laamu , hitaande 2026. 

II. KIBAARUUJI KAALAAƊI

II.1. Battaa kiilniiɗo faggudu e kaalisi laamu yottinii jonnde battaa en 

kibaaruuji ɗiɗi (02):  

Kibaaru arano oo wo banngal no faggudu e kaalisi  leydi men Burkina Faso 

ngorri ley hitaande 2025, no ɗum nanndi ley puɗɗe hitaande 2026 e ley anniya 

hakkunde hitaande 2027 e 2029. 

E dow ɓaaragol e kibaaruuji tabitinɗi, faggudu Burkina Faso na holla ɓeydaare 

alkadara % 5,3 ley hitaande 2025 caggal ko nde hawrunoo alkadara % 4,8 ley 

hitaande 2024, ɗum na laaɓina buulol ɓeydotoongol ngorginoowol. Ndee 

ɓeydaare, nde fotaa e aykaaji paltiiɗi saabu ɓuytogol semmbe golleeji 

waylitingol ñaamdu e gineeji e golleeji kuumtooji muuyɗe yimɓe, na holla ɗum 

e waɗude fu, teeŋugol faggudu taykaangol e semmbingol ko heɓaa ley ɓeydaare 

saabu tinnaare Guvernema. Ɓeydagol cogguuji na hawra e % -0,5 ko hitaande 

2025 ko ɓuytorii toɓɓe 4,7 ley jeɓe hemre ley hitaande 2024. Ki njaaki wo ko 

ƴuuri e golle lobbe ley ndunngu 2025/2026 dow coggu ñaamduuji.  

Ley hitaande 2026, faggudu leydi men na rewani e no leyɗe aduna ngorri ley 

kawral majje e jaagu hakkunde majje ko hoolnaaki sanni, e ko ɗum minñata ley 

coggu gineeji e faggudu. No oo tiiɗorma worri nii fu, anniyaaji fagguduuji leydi 

na yettaa, dey na hucciti e tinnitagol banngal haɓangol leydi e anniya lobbo ley 

golleeji ndunngu banngal demal e maral. 

Faggudu leydi na heddorii buulol ɓeydaare aykaande  alkadara % 5,7 ley 

hitaande 2026 caggal % 5,3 ley hitaande 2025 e ko ƴuuƴanoo ammaa na waawi 

hewtude ɓeydaare alkadara % 7,7 e dow mballa tabintingol dabare ƁEYDAARE 

hakkunde hitaande 2026 e 2030. 

Hakkunde = hitaande 2027 e 2030, faggudu na naata ley buulol ɓeydaare 

sellunde alkadara % 6,1 ley hitaande 2027, % 5,5 ley hitaande 2028 e % 5,3 ley 

hitaande 2029. Ndee ɓeydaare wo jeɓe golleeji ɗii fuu woni ko roondii ɗum.  

Hakkunde hitaande 2027 e 2029 ɓeydagol cogguuji jaɓɓete ley % 3 e dow miilo 

heɓugol ndunngu lobbu, ɓeydagol ndeenaagu leydi, e rewugol dabareeji 

Guvernema banngal haɓdugol e tiiɗorma nguurndam e ɓuytugol rafi-potal 

hakkunde leyɗe. 

Kibaaru ɗiɗaɓo oo wo banngal hawju keesu laamu e kaalisi laamu leydi, ko 

hitaande 2025, e ñannde 31 lewru sappo e ɗiɗaɓurdu. 

E ndee ñalaande 31 lewru sappo e ɗiɗaɓurdu hitaande 2025, kaalisi laamu 

naatuɗo wo alkadara miliyaaruuji 3 693,71 buuɗi men SEEFA F, ɗum na 

hawra e % 108,40 e ko anniyanoo. Soni ɗum ekkondinaama e ko naatunoo faa 

ñannde 31 lewru sappo e ɗiɗaɓurdu hitaande 2024 wo buuɗi SEEFA 

miliyaaruuji 2 947,67, ɗum na holla ɓeydaare alkadara buuɗi miliyaaruuji   

746,04 SEEFA e ɓeydaare kaalisi naatuɗo ko hawrata toɓɓe 14,99 ley jeɓe 

hemre. 

Banngal waɗugol depansiiji laamu, ko humtoraa ley keesu laamu na hawra e 

miliyaaruuji 4 076,77 SEEFA   ley ɗon ko aykanaa yoɓugol ñamaale (CP) wo  

miliyaaruuji   4 095,41 SEEEFA, ɗum na hawra e % 99,55. E oo wawtu ley 

hitaande 2024, kaalisi ngaɗiraaɗo depansiiji wo miliyaaruuji 3 666,13 SEEFA, 

ɗum na hawra e  % 98,92 dow CP na fonndaa e miliyaaruuji 3 706,12 SEEFA. 

Banngal hawju kaalisi naatoowo, wo akku miliyaaruuji 5 082,05 SEEFA woni 

jaɓɓaa ley kontuuji ɗi limooɓe suudu kaalisi kawjii, ammaa wo miliyaaruuji 

3 919,20 SEEFA keɓaa faa ñannde 31 lewru sappo e ɗiɗaɓurdu hitaande 2024, 

ɗume na hawra e ɓeydaare hitaandeere % 29,67. Kaalisi mo suudu kaalisi 

wurtini fu wo buuɗe SEEFA miliyaaruuji 5 022,73, ammaa wo buuɗi     

miliyaaruuji 3 814,86 SEEFA e oon wawtu ly hitaande 2024, ɗume na hawra e 

ɓeydaare hitaandeere % 31,66. 

Soni ko naati e ko wurtinaa ekkondinaama fu wo  buuɗi SEEFA miliyaaruuji 

59,32 woni ko heddii.  

E ndee ñalaande 31 lewru sappo e ɗiɗaɓurdu hitaande 2025, ndesa keesu laamu 

na hawra e buuɗi SEEFA miliyaaruuji 625,35 ammaa wo buuɗi SEEFA   

miliyaaruuji 347,96 woni ndesa hitaande 2024, ɗum na holla ɓeydaare akku 

miliyaaruuji 277,39 SEEFA dey ɗum na ñakiri muuyɗe keesu alkadara buuɗi 

miliyaaruuji 506,48 SEEFA tawi ko aykanoo dey saataa buuɗi miliyaaruuji  -

813,06 SEEFA. 

Soni ndaaraama naatugol kaalisi keesu e ndee ñalaande 31 lewru sappo e 

ɗiɗaɓurdu hitaande 2025 e ley ɓeydoragol golleeji banngal barkingol depansiiji 

laamu, jonnde battaa en yamirii kawjotooɓe ɓeydoroo waylitingol depansiiji ɗi 

keɓaakano waɗaa ley keesu hitaande 2025 e ko hewtaay ley keesu hitaande 2026 

fadde e waɗugol depansiiji kesi, faa hisa waɗugol ñamaande heyre. 

 

II.2. Battaa kiilniiɗo kumpital, finaatawaa, ñeeñal e yiilunde itta kumpa, 

goynoowo kibaaruuji guvernemaa yottinii jonnde battaa en ndee kibaaru 

banngal waɗugol laabi 30wol du Sarwiisi hawjo fijooji sinima e televizon 

Wagadugu na wi’ee Fespako (FESPACO), anniyaaɗo ƴuuwde ñannde 20 yahade 

27 lwru tataɓurdu hitaande 2027 dow toɓɓere « Sinima Afiriki e ɓantoraade 

dabareeji ɗi njiitanɗen ko’e men ».  

Fay saabu ɓeydagol e heewugol siiji fillaaji majji, sinimaaji Afiriki na kaɓda e 

tiiɗormaaji tilsuɗi filanee dabareeji men faa banngal wurtingol ɗi. sinima no 

laatorii daande finaatawaaji men nih, na teddi ley filnde dawrangol ko’e yimɓe 

Afiriki. Ndee toɓɓere batu na filoo funtingol laabi hakkunde ɓantaare ƴuurunde 

e men e sinima Afiriki. 

II.3. Battaa kiilniiɗo jannde leyiire, jannde haalaaji finaatawaa e ɓantaare 

haalaaji finaatawaa (MEBAPLN) e Battaa kiilniiɗo jannde hakkundeere, 

ekkitagol golle e hikimaaji (MESFPT) kumpitii jonnde battaa en ndee banngal 

segilaaji Etuuji e daɗoɗirde (konkuuruuji) janngooɓe e etu baawe golle ko 

hitaande 2026. 

Banngal MEBAPLN, etirɗe binndi e haala etu baawe janngooɓe haalaaji 

finaatawaa puɗɗii ñannde 19 lewru joyaɓurdu hitaande 2026 dey timman ñannde 

06 lewru jeegaɓurdu hitaande 2026. Etu baawe janngooɓe lekkol na wi’ee Seepe 

(CEP) fuɗɗan ñannde 02 lewru jeegaɓurdu dey timmowa ñannde 18 lewru 

jeɗɗaɓurdu hitaande 2026.  

banngal MESFPT, etuuji e ɓuronndirde janngooɓe e tawta etu baawe janngooɓe 

golle puɗɗiran ñannde 05 lewru joyaɓurdu hitaande 2026 e etuuji maaje dey 

kantira ñannde 22 lewru jeenayaɓurdu hitaande 2026 e goynugol ko heɓaa e Etu 

seedordu baawe golle anndanɗo dunkeejo  (BPTS). 

Etuuji maaje Seedordu baawe jannde koleesi na wi’ee Beppese (BEPC), Etu 

seedordu jannde baawe golleeji (BEP) e etu seedordu baawe golle na wi’ee kap 

 (CAP) ngaɗii ƴuuwde ñannde 05 yahade 19 lewru joyaɓurdu hitaande 2026. Etu 

binndi majji puɗɗowan ñannde 02 lewru jeegaɓurdu dey timmowa no inɗe majji 

rewondiriri nih e ñnnde 12, 13 e ñannde 15 lewru jeegaɓurdu hitaande 2026. 

Etuuji maaje Bakkalooreya (BAC) ngaɗan ƴuuwde ñannde 21 lewru joyaɓurdu 

yahade 04 lewru jeegaɓurdu hitaande 2026. Etu binndi majji ngaɗowan ñannde 

23 lewru jeegaɓurdu yahade ñannde 10 lewru jeɗɗaɓurdu hitaande 2026.  

Banngal etuuji seedorɗi baawe golleeji, etu Seedordu baawal golle na wi’ee 

Sekipe(CQP) ka waɗan ƴuuwde ñannde 30 lewru jeegaɓurdu yahade 07 lewru 

jeɗɗaɓburdu hitaande 2026. Ammaa etu Seedordu baawal golle na wi’ee Bekipe 

(BQP), waɗan ƴuuwde ñannde 21 yahade ñannde 28 lewru jeɗɗaɓurdu hitaande 

2026. Etu Seedordu anndangol golle na wi’ee Bepete(BPT) na anniyaa waɗee 

ƴuuwde ñannde 1 yahade 08 lewru jeenayaɓurdu hitaande 2026, e mo Etu 

seedordu baawe golle anndanɗo dunkeejo  (BPTS) ƴuuwde ñannde 15 yahade 22 

lewru jeenayaɓurdu hitaande 2026. 

MEBAPLN na jogii eteteeɓe 385 543, ley ɗon rewɓe wo 219 388 dey worɓe wo 

166 155. MESFPT na jogii eteteeɓe 373 631 tawee rewɓe wo 212 450 dey 

worɓe kawri yimɓe 161 181. Eteteeɓe battaaje ɗiɗi ɗee fuu so kawritii na kawra 

e yimɓe 759 174.  

Segilaaji ngaɗaama faa ɗii etuji keɓa njahara no wooɗi ley 2026.  

III. HOKKUGOL LAAMU 

III. HOKKUGOL LAAMU LEY SARWIISIIJI MAWƊI 

A. LEY LAAMODE HOOREJO BATTAA EN  

- Musey Yaya SANU, Matirikil 245 217 M, Ensipekteere suudu kaalisi, 

kalaasi 2ɓo, eselon 1ɓo, hokkaama laamu Daraniiɗo segilooji; 

- Musey Ernesti KABOORE, Matirikil 91 269 A, Ensipekteere suudu 

kaalisi kalaasi 2ɓo, eselon 5ɓo, hokkaama laamu Sekereteere anndanɗo 

golle daraniiɗo tuumtagol baka kaalisi ko laamu e jeɓe muuɗum ngatti ley 

paggorɗe jawdi.  

 

B. LEY BATTAARE HIILNIINDE NDEMRI, NDIYAM, MARAL E 

JAWDI LEY NDIYAM 

- Musey David Delewigo Dimitri KAM, Matirikil 57 448 G, Enzeniyeere 

demal, kalaasi 1ɓo, eselon 10ɓo, hokkaama laamu Sekereteere zeneral 

Kawjo Sosieyete Faso Agropol ; 

- Musey Abdulay GIIRE, Matirikil 254 862 R, Dunkeejo (enzeniyeere) 

banngal ndemri, kalaasi 1ɓo, eselon 4ɓo, hokkaama laamu Direkteere 

kawjo ekkitagol ley golle e segilgol ley lekkol Maturku ɗo ndaaranooɓe 

demal ekkitetee.  

 

C. LEY BATTAARE HIILNIINDE FAGGUDU E KAALISI LAAMU  

- Madam  Nana BANDRE/TARAWOORE, Matirikil 58 465 E, 

Ensipekteere lampooji, kalaasi 2?o, eselon 6ɓo, hokkaama laamu 

Tinndinoowo banngal usuruuji ley Keesu kaalisi powtiri golle gollanooɓe 

laamu na raɓɓinɗiniraa Karfo ; 

- Musey Romiald Samdpawennde NIKIYEMA, Matirikil 57 139 W, 

Ensipekteere lampooji, kalaasi 2ɓo, eselon 1ɓo, hokkaama laamu 

Direkteere kawjo lampooji santiri mo Waga 6 ; 



  Hello 21 dow 22 

- Musey Lasane KARGUGU, Matirikil 55 744 D, Ensipekteere lampooji, 

kalaasi 2ɓo, eselon 4ɓo, hokkaama laamu Direkteere kawjo anterepiriiziiji 

potorɗi mo santiri 4 ; 

- Madam Orokiya DIYABI/SANOGO, Matirikil 239 762 Y, Kontoroleere 

sarwiisiiji kaalisi, kalaasi 2ɓo, eselon 2ɓo, hokkaama laamu Kawjo gineeji 

mawɗo ley sarwiisi yimɓe Burkina pilotooɗo golleeji « Faso Tonlo Zï » ; 

- Musey Basene BAKONE, Matirikil 346 173 X, Ensipekteere dooñe, 

Kategori I, garaadi puɗɗirɗo, eselon 4ɓo, hokkaama laamu naatuɗo 

tabitinɗo ley Deental leydi kaɓdoowal e jammba gineeji. 

  

D. LEY BATTAARE HIILNIINDE GOLLANOOƁE YIMƁE LEYDI 

- Musey Usman Daviid ZANNE, Matirikil 212 429 T, Tinndinoowo 

banngal hawju golooɓe, kalaasi 2ɓo, eselon 3ɓo, hokkaama laamu 

Tuumtotooɗo sarwiisiiji anndanɗo golle. 

 

E. LEY BATTAARE HIILNIINDE KUMPITAL, FINAATAWAA, 

ÑEEÑAL E YIILUNDE ITTA KUMPA, GOYNOOWO 

KIBAARUUJI GUVERNEMA 

- Musey Salifu WARMA, Matirikil 220 278 V, Konseye banngal annde e 

dabareeji dokkal kibaaruuji e haala, kalaasi 1ɓo, eselon 5ɓo, hokkaama 

laamu Direkteere Zeneral Kawjo dokkal kibaaru e cuuɗi dokkal 

kibaaruuji.  

 

F. LEY BATTAARE HIILNIINDE ÑIƁUGOL LEYDI  

- Musey Kukka Benjamen KONKOBO, Matirikil 92 929 S, Enzeniyeere 

banngal ñiɓngooji, kalaasi 1ɓo, eselon 11ɓo, hokkaama laamu Tinndinoowo 

anndanɗo golle ; 

- Musey Gomsida WEDIRAWGO, Matirikil 75 404 M, Enzeniyeere 

banngal ñiɓngooji, kalaasi 2ɓo, eselon 6ɓo, hokkaama laamu Daraniiɗo nile 

golle battaa ; 

- Musey Suwako KOHUN, Matirikil 91 369 J, Jom annde laral leydi, 

kalaasi 2ɓo, eselon 6ɓo, hokkaama laamu Direkteere zeneral Sarwiisi leydi 

kiilniiɗo moƴƴingol laral leydi e ñiɓngooji na raɓɓinɗiniraa Oyense-Ak 

(ONC-AC) ; 

- Musey Musa DAMMBELE, Matirikil 48 523 H, konseye hawjo kaalisi 

lekkol e iniversite, kalaasi 2ɓo, eselon 4ɓo, hokkaama laamu Direkteere 

Kawjo golle e kaalisi Lekkol leydi jannde golle ñiɓngooji laamu ; 

- Musey Bobolewennde Solome WEDIRAWGO, Matirikil 241 642 R, 

Tinndinoowo banngal jannde, kalaasi 1ɓo, eselon 8ɓo, hokkaama laamu 

Direkteere kawjo ekkitagol puɗɗe golle ley Lekkol leydi jannde golle 

ñiɓngooji laamu. 

